
REVIDERING AV HERØY KOMMUNE SITT FINANS- OG 
GJELDSFORVALTNINGSREGLEMENT     
 
 
Tilråding: 
 
Forslag til reglement for Herøy kommune si finans- og gjeldsforvaltning vert vedteke 
slik det ligg føre. 
 
 
 
 
 
 
 
 
 
 
 
 
 
Særutskrift: 
Fylkesmannen i Møre og Romsdal, Fylkeshuset 6404 Molde 
Revisjonen, her 
Vest Kontrollutvalssekretariat 
Rådmannens leiargruppe, her 

Vedlegg: 

- Forslag til revidert reglement for finans- og gjeldsforvaltning i Herøy kommune 
- Attestasjonsuttale til reglementet frå Søre Sunnmøre Kommunerevisjon datert 

25.04.2017. 
 
 
Samandrag av saka: 
Herøy kommune sitt finansreglement vart sist revidert hausten 2013.  No har 
gjeldande forskrift blitt endra og det gjer at endringar i eksisterande reglement er 
nødvendig.  Dette er spesielt knytt opp mot gjeldsforvaltninga der ein no har med at 
kommunens sertifikat- og obligasjonslån kan børsnoterast. 
 
Elles er det slik at eit finans- og gjeldsforvaltningsreglement skal reviderast i kvar 
kommunestyreperiode. 
 
Saksopplysningar: 
 
Kommunal- og regionaldepartementet fastsett 9. juni 2009 ny forskrift om 
kommunars og fylkeskommunars finansforvaltning. Forskrifta regulerte bl.a. 
plassering av ledig likviditet og forvaltninga av gjeldsporteføljen i bl.a. kommunar og 
fylkeskommunar.  
 
Forskrifta vart endra ved ny forskrift 01.11.2016 
 
Forskrifta slår fast at kommunane skal utarbeide og vedta eige finansreglement 
minst ein gong i kvar kommunestyreperiode. Ved endringa er det presisert at ein ved 
fastsetjing av reglementet må vektlegge omsynet til ei forsvarleg økonomiforvaltning 
og omsynet til å dekke dei løpande betalingspliktene.  Det vert vidare presisert at 
reglementet skal innehalde rutiner som hindrar kommunen frå å ta stor finansiell 
risiko i finans- og gjeldsforvaltninga.  I dette ligg det også at ein må avgrense 
kommunen sin refinansieringsrisiko ved opptak av lån.  
 
 
Herøy kommune har i mange år hatt eit eige finansreglement. Dette reglementet har 
blitt revidert med visse mellomrom og har i heile perioden vore relativt konservativt. 
 
Herøy kommune sitt eksisterande reglement vart vedteke hausten 2013 i K-sak 
128/13.  For at dette reglementet skal oppfylle krava etter endringane i 
finansforskrifta som vart vedteke i 2016 har ein gjort nokre endringar. 
 
Dette gjeld i det vesentlege (sjå det som er farga med blå skrift): 
 
Punkt 6.2 bokstav g (side 6) der det står: Øvre grense for einskildplasseringar i 
pengemarknadsfond vert avgrensa til 20,0 mill kr.  
 
I punkt 6,4 tredje kulepunkt 8side 6) har det kome ei tilføying der det står (heile 
punktet):  Kommunens plasseringar i eit pengemarknadsfond skal ikkje overstilge 
NOK 20 mill eller 10% av fondets forvaltningskapital.  Maksimal sum plassert i 
pengemarknadsfond skal ikkje overstige 50,0 mill kr. (Endringa i kursiv). 
 
I  punkt 6.5 (side 7) har det kome til eit kulepunkt (det siste).  Der står det «Skildre 
korleis avvik vert handtert (jfr punkt 9). 

Dei nye endringane i Finans- og gjeldsforvaltningsforskrifta er spesielt retta inn mot 
den kommunale gjeldsforvaltninga.  Og det med refinansieringsrisiko er via ein del 
merksemd.  Dei endringane vi har foreslått i reglementet er slik:  
 
 
Punkt 7.2 kulepunkt 3 og 4 (side 7).  Dette er nye kulepunkt der det står: 

 Ein kan legge ut lån i sertifikat- og obligasjonsmarknaden og desse kan 
børsnoterast 

 Lån som ligg i verdipapirmarknaden kan børsnoterast 
 

 
I punkt 7.3 (side 7) som gjeld tidspunkt for låneopptak har vi i første setning  
føya inn teksta «unytta lånemidlar». 
 
I punkt 7.5 (side 8) jar vi føya til denne ordlyden sist i kulepunkt 1: Gjennomsnittleg 
kapitalbinding skal til ein kvar tid vere over 18 mnd. 
 
I punkt 7.6 (side 8) har det kome til ei setning sist under bokstav e.  Den lyder slik:  
Ekstern forvaltar skal ha konsesjon frå Finanstilsynet eller tilsvarande løyve/mynde i 
EØS området.  
 
I punkt 7.7 (side 9) om rapportering er kulepunkt 4 nytt.  Der står det:  Det skal 
opplysast om verdien av lån som har forfall og som må refinansierast innanfor ei 12 
månaders periode.   
 
Under punkt 8.1 (side 9) er det kome eit tillegg på siste linje.  Den er slik:  med ein 
årleg målsett avkastning lik NIBOR +3% over 5 års perioden. 
 
Under punkt 8.3 (side 10) er det endringar i dei to siste kulepunkta. I kulepunkt nr 7 
er det gjort ei tilføring (og eigenkapitalbevis) og kulepunkt 9 er nytt.  Der står det:  
ansvarleg lån. 
 
I punkt 8.4.4 (side 11) er det gjort endringar i tabellen.  Under risikoklasse 3 har ein 
avgjensa fordelinga til maksimalt 10% og i Risikoklasse 4  kan det maksimalt  
plasserast 8%% av kapitalen.  På begge desse punkta har det stått 0% tidlegare. 
 
I punkt 8.4.5 (side 11) er det også gjort endringar i tabellen Her kan ein plassere 
maks 5% per debitor i % av samla plassert kapital.  Tidlegare har desse punkta vore 
avgrensa til 0%. 
 
Under punkt 8.6 Aktivafordeling (side 12) er tabelloppsettet nytt men det ein har med 
som nytt punkt er at ein no skal kunne investere i internasjonale aksjar/aksjefond. 
 
Under kulepunkt 3 (som er nytt) står det:  Minimum 75% av dei norske 
aksjane/eigenkapitalbevisa skal vere i aksjeklassar inkludert i OBX-indeksen. 
 
I punkt 8.9 Rapportering (side 13) er det siste kulepunktet nytt.  Der står det:  
Vurdering om dei etiske retningslinjene vert/er følgd.   
 
I punkt 9 (side 14) siste avsnitt er det ei tilføying.  Der står det:  Ved bruk av ekstern 
forvaltar er denne pliktig til å rapportere umiddelbart om slike avvik oppstår. 

Den siste endringa er knytt til punkt 10 (side14) siste linje.  Der står det:  I denne 
samanhengen skal det også rapporterast på utført kvalitetssikring av rutinane. 
 
 
 
Det er også slik at det er gjort ein del redigeringar som ikkje er omtalt ovanfor.  Det 
er ord/setningar som har gått ut eller ord som er endra. 
 
Ein kan sjølvsagt vurdere fleire av dei punkta reglementet inneheld. Skal ein i det 
heile gå i aksjar/aksjefond ? Kva føljer får det om ein utelukkande vel å plassere 
overskotslikviditeten i rentepapir (bankinnskot, pengemarknadsfond, obligasjonar, 
obligasjonsfond etc) ?  
 
I vårt reglement har vi heller ikkje avgrensingar knytt til når ein aksje skal seljast eller 
ikkje. Det vil seie at ein i eit reglement kan bestemme når ein aksje skal seljast. Eit 
døme her kan vere at ein aksje automatisk vert seld dersom ein får ein 
verdireduksjon på 15% i høve til kjøpesum. Tilsvarande kan ein legge inn 
automatisk sal av ein aksje dersom den har hatt ein verdiauke på t.d. 25% frå 
kjøpstidspunktet. 
 
Vurdering og konklusjon: 
Rådmannen meiner at framlegget til nytt reglement er i tråd med  
finansforskrifta og endiringa som vart vedteken 01.11.2016 og at alle vilkåra som er 
sett i denne forskrifta er oppfylt. 
 
Rådmannen meiner vidare at kommunen har tilstrekkeleg kompetanse på området til 
å handtere det framlagde reglementet slik det no ligg føre. 
 
 
 
 
Fosnavåg, 26.04.2017 
 
 
Olaus-Jon Kopperstad Geir Egil Olsen 
Rådmann Avd.leiar 
 
Sakshandsamar: Geir Egil Olsen 

